
GOUVÈNÈ CUOMO ANONSE “OPERASYON RAKWOCHE” POU SISPANN DISTRAKSYON NAN KONDWI  

Lapolis Eta ak Lapolis lokal yo te kondwi operasyon pou diminye sou telefòn selilè ak tèks 

pandan wap kondwi nan tout eta nan dat 10-15 Avruk  

 

Gouvènè Andrew M. Cuomo jodia te anonse ke lapolis Eta ak lapolis lokal te entansifye patwouy ak 

sèten pwen kontwòl toupatou nan eta nan dat 10-15 avril kòm yon pati nan operasyon “Hang Up, 

Rakwoche” sa ki ankouraje chofè yo pou yo konsantre sou wout la olye yap itilize aparèy mobil yo. Efò sa 

a konbine peryòd aplikasyon entans sou lwa kont-tèks ak kenbe yon aparèy nan men te makònnen avèk 

piblisite ak sansibilizasyon medya pou enfòme moun yo ak konvenk yo pou obeyi lalwa.  

 

“Mesaj la klè; distrè sou volan se ka lanmò e nou pa p tolere l sou wout New York yo tou senpleman,” 

Gouvènè Cuomo te deklare. “Avèk lwa ki pi sevè ak presyon tankou sa nap travay pou fè New York vini 

yon eta ki genyen plis sekirite pou tout chofè nou yo. Vijilans patikilyèman enpòtan pandan jèn chofè yo 

ap devlope abitid ki pral rete pou yo pandan tout lavi yo. Mwen ankouraje tout Nouyòkè yo pou 

rakwoche, fikse zye yo sou wout la ak men yo sou volan kidonk okenn moun pa p bezwen soufri 

initilman soufrans paske yo pèdi yon moun pwòch akoz yon men ki tap tèks.” 

 

Daprè Administrasyon Nasyonal Sekirite Trafik Otowout (NHTSA), nan 2012, 3,328 moun nan peyi a te 

mouri nan aksidan ki te koze pa yon chofè ki te distrè ak yon estimasyon 421,000 moun te blese nan 

aksidan machin ki te koze pa yon chofè ki distrè. Anplis, 10% nan tout aksidan mòtèl yo ki te anrejistre 

kòm distraksyon ki gen rapò a aksidan. 

 

Lwa aktyèl yo gen ladan penalite sevè pou chofè distrè yo: 

• Pou yon premye enfraksyon, kontravansyon minimòm lan se $50 epi kontravasyon maksimòm 

lan rive $150.  

• Pou yon dezyèm enfraksyon ki komèt nan yon peryòd 18 mwa, kontravansyon 
minimòm lan se $50 epi maksimòm lan rive $200.  

• Pou yon twazyèm kontravansyon ki komèt nan yon peryòd 18 mwa, kontravansyon 
minimòm lan se $50 epi maksimòm lan rive $400.  

 

 

Kòmanse nan 1ye novanm 2014 nouvo lwa yo pral anvigè pou jèn chofè yo: 

• Nouvo chofè ak jèn yo ki te kondane paske yo tap voye mesaj tèks pandan yap kondwi pral gen 

lisans yo sispann pou 120 jou nan premye ofans lan. 

 

• Pou dezyèm ofans lan, nouvo chofè ak jèn yo pral gen lisans yo sispann pou yon ane konplè. 

 

Gouvènè Cuomo te bay Department of Motor Vehicles (DMV) eta a lòd pou l enplemante amann pi sevè 

pou distraksyon sou volan pou tout chofè. DMV te ogmante kantite pwen ki akimile kont dosye 

sikilasyon yon endividi sou kondanasyon pou voye tèks sou volan ak enfraksyon ki asosye ak telefòn 

selilè soti twa pwen rive senk pwen. 

 

Twoup yo pral sèvi avèk toulè machin polis eta ki make ak sa ki kache idantite machin kontwòl sikilasyon 

an (CITE) kòm yon pati nan operasyon an nan fason pou idantifye pi fasilamn chofè yo kap itilize aparèy 

avèk men yo pandan yap kondwi. Machin CITE yo ap pèmèt twoup yo obsève pi byen vyolasyon kondwi 

ki gen rapò a distraksyon. Machin sa yo melanje avèk machin ki nan lari a chak jou men yo san ekivòk 

tankou machin ijans yon fwa limyè ijans lan aktive. Flòt machin CITE State Police la banalize epi vini nan 

plizyè koulè pou garanti yo pase inapèsi nan sikilasyon sou wout la. Yo ekipe tou ak limyè ijans gwo 

entansite kache. 

 

Pandan dènye kanpay “Operation Hang Up” ki soti nan 27 novanm a 1ye desanm 2013, lapolis eta te 

emèt plis pase 875 tikè. Plis pase 625 tikè te emèt paske moun yo tap pale nan yon telefòn selilè ke yo te 

kenbe avèk men yo pandan yo tap kondwi e plis pase 250 tikè se te poutèt tèks oswa itilize yon aparèy 

elektwonik pandan yap kondwi. 

 

Sipè-entendan lapolis Eta New York Joseph A. D’Amico te deklare, “Chofè yo ta dwe toujou enfòme sou 

kimoun ki bò kote yo. Distraksyon nan kondwi osi danjere ke vitès oswa kondwi sou enfliyans e li 

kontinye pou l yon faktè ki kontribye nan anpil aksidan machin. Chofè yo ta dwe konnen ke yo pa pral 

tolere kalite konpòtman sa e yap pran tikè si yo jwenn yon chofè ap itilize yon aparèy elektwonik nan 

men l pandan lap kondwi.” 

 

Komisyonè DMV ak Prezidan Komite Sekirite sou Trafik Gouvènè a Fiala, te deklare, “Sou administrasyon 

Gouvènè Cuomo, Eta New york te pran devan nan batay kont chofè distrè yo. Avèk nouvo lwa kont voye 

tèks dèyè volan ki anvigè, ak plis efò aplikasyon tankou sa a, nou pran lòt mezi pozitif k ap ede edike 

piblik la, epi k ap chanje konpòtman chofè ki trè danjere lè yo distrè dèyè volan machin yo.” 

Vizite Komite Sekirite sou Sikilasyon Gouvènè a nanwww.safeny.ny.gov.  

Pou jwenn plis enfòmasyon sou lwa Eta a sou telefòn selilè ak mesaj tèks, ale sou: 
www.dmv.ny.gov/cellphone.htm. Pou jwenn plis enfòmasyon sou distraksyon nan kondwi 
machin, vizite www.distraction.gov. 

